TEXTOS 
Renovando la Tradición Católica, de justicia social y alto sentido humano que informó la legislación del Imperio, el Estado, Nacional en cuanto es instrumento totalitario al servicio de la integridad patria, y Sindicalista en cuanto representa una reacción contra el capitalismo liberal y el materialismo marxista, emprende la tarea de realizar -con aire militar, constructivo y gravemente religioso- la Revolución que España tiene pendiente y que ha de devolver a los españoles, de una vez para siempre, la Patria, el Pan y la Justicia.                                                    Preámbulo do “Foro do Traballo”. 1938. 
 
I.3.     O dereito de traballar é consecuencia do deber imposto ao home por Deus, para o cumprimento dos seus fins individuais e a prosperidade e grandeza da Patria. I.4.     O Estado valora e exalta o traballo (...) e protéxeo coa forza da lei (...).  
I.8.     Todos os españois teñen dereito ao traballo (...). 
II.1.     O Estado (...) limitará  convenientemente a duración da xornada para que non sexa excesiva (...). En especial prohibirá o traballo nocturno das mulleres e nenos (...). 
II.4.     Declarada festa nacional o 18 de xullo, iniciación do Glorioso Alzamento, será considerado ademais como Festa de Exaltación do Traballo. (...) 
I.5.     Todo traballador terá dereito a unha vacacións anuais retribuídas (...). 
XI.4.   En xeral o Estado non será empresario, senón cando falte a iniciativa privada ou o esixan os intereses superiores da nación. 
XIII.3. O sindicato vertical é unha corporación de dereito público que se constitúe pola integración nun organismo unitario de todos os elementos que consagran as súas actividades ao cumprimento do proceso económico, dentro dun determinado servizo ou rama da produción, ordenado xerarquicamente baixo a dirección do Estado. 
 
Foro do Traballo. 9-3-1938 [castelán] 
 
O contraste de pareceres –dentro da unidade do Réxime–, a audiencia de aspiracións, a crítica fundamentada (...) deben contribuír á vitalidade, xustiza e perfeccionamento do Dereito (...). Continuando na Xefatura do Estado a suprema potestade de promulgar normas xurídicas  (...) o órgano que se crea significará, ao tempo que un eficaz instrumento de colaboración naquela función, principio de autolimitación para unha institución máis sistemática do poder. (...) Dispoño 
Art.1. As Cortes son o órgano superior de participación do pobo español nas tarefas do Estado. É misión principal das Cortes a preparación e elaboración das leis, sen prexuízo da sanción que corresponde ao Xefe do Estado. 
Art.2. As Cortes compóñense de Procuradores natos e electivos, a saber: a) Os ministros. b) Os conselleiros nacionais de FET e das XONS. c) O Presidente do Consello de Estado (...). 
d) Os representantes dos Sindicatos Nacionais (...). e) Os Alcaldes das cincuenta capitais de provincia, os de Ceuta e Melilla e un representante polos demais Municipios de cada provincia designado a través da Deputación respectiva. f ) Os Reitores das Universidades. 
g) O Presidente do Instituto de España (...). i) Aquelas persoas que pola súa xerarquía eclesiástica, militar, administrativa ou social ou polos seus relevantes servizos a España, designe o Xefe do Estado, en número non superior a cincuenta. 
 
Lei de creación das Cortes Españolas. 17-7-1942 
 
Francisco Franco Bahamonde, Caudillo de España, Xefe do Estado e Xeneralísimo dos Exércitos da nación: (...) dispoño: Art.1. O Estado español proclama como principio director dos seus actos o respecto á dignidade, a integridade e a liberdade da persoa humana, recoñecendo ao home, en canto portador de valores eternos e membro da comunidade nacional, titular de deberes e dereitos (...). 
Art.2. Os españois deben servizo fiel á patria, lealdade ao Xefe do Estado e obediencia ás leis. 
Art.6. A profesión e práctica da relixión católica, que é a do Estado español, gozará da protección oficial (...). Art.10. Todos os españois teñen dereito a participar nas funcións públicas de carácter representativo, a través da fami- lia, o municipio e o sindicato (...). 
Art.12. Todo español poderá expresar libremente as súas ideas mentres non atenten contra os principios fundamentais do Estado. (...) 
Art.22. O Estado recoñece e ampara a familia como institución natural e fundamento da Sociedade (...). O matrimonio será un e indisoluble. O Estado protexerá especialmente as familias numerosas. 
Art.28. O Estado español garante aos traballadores (...) o dereito á asistencia nos casos de vellez, morte, enfermidade, maternidade, accidentes de traballo, invalidez, paro forzoso e demais riscos que poidan ser obxecto de seguro social (...). 
Art.30. A propiedade privada (...) é amparada polo Estado. Todas as formas da propiedade quedan subordinadas ás necesidades da Nación 
Art.33. O exercicio dos dereitos que se recoñecen neste Foro non poderán atentar a unidade espiritual, nacional e social de España. 
 
Foro dos Españois. 17-7-1945 [castelán 
 
Aberta para todos os españois a súa colaboración  nas tarefas do Estado a través dos organismos naturais constituídos pola familia, o municipio e o sindicato, (...) coa fin de garantir  a nación contra o desvío que a historia política dos pobos vén rexistrando de que nos asuntos de maior transcendencia ou interese público a vontade da nación poida ser suplantada polo xuízo subxectivo dos mandatarios, esta Xefatura do Estado, en uso das súas facultades (...), estimou conveniente instituír a consulta directa á nación en referendo público  en todos aqueles casos en que, pola transcendencia das leis ou incerteza na opinión, o Xefe do Estado estime a oportunidade e conveniencia desta consulta. 
 
Na súa virtude, DISPONGO: 
Art.1. Cando a transcendencia de determinadas  leis o aconsellen ou o interese público o demande, poderá o Xefe do Estado, para mellor servizo da nación, someter a referendo os proxectos de leis elaborados polas Cortes. 
 
Art.2. O referendo levarase a cabo entre todos os homes e mulleres da nación maiores de vinte e un anos. 
 
Francisco  FRANCO. Lei de Referendo. 22-10-1945 
 
Art.1. España, como unidade política, é un Estado católico, social e representativo que, de acordo coa súa tradición, declárase constituído como reino. 
Art.2. A Xefatura do Estado corresponde ao Caudillo de España e da Cruzada, Xeneralísimo dos Exércitos Don Francisco Franco Bahamonde (...) 
Art.9. Para exercer a Xefatura do Estado como rei ou rexente requirirase ser varón e español, ter cumpridos os trinta anos, profesar a relixión católica, posuír as calidades necesarias para o desempeño da súa alta misión e xurar as Leis Fundamentais, así como lealdade aos principios que informan o Movemento Nacional. Lei de sucesión  na Xefatura do Estado. 26-7-1947 [castelán] 
 
Eu, Francisco Franco Bahamonde, Caudillo de España, consciente da miña responsabilidade ante Deus e ante a Historia, en presenza das Cortes do Reino, promulgo como principios do Movemento Nacional, entendido como comuñón dos españois nos ideais que deron vida á Cruzada, os seguintes: 
1. España é unha unidade de destino no universal (...). 
1. A nación española considera como timbre de honor o acatamento á Lei de Deus, segundo a doutrina da Santa Igrexa Católica, Apostólica e Romana, única verdadeira e fe inseparable da conciencia nacional, que inspirará a súa lexislación. (...) 
1. A unidade entre os homes e as terras de España é intanxible. A integridade da Patria e a súa independencia son esixencias supremas da comunidade nacional (...). 
1. A comunidade nacional fúndase no home, como portador de valores eternos, e na familia como base da vida social; pero os intereses individuais e colectivos deben estar sometidos ao ben común da Nación, constituída polas xeracións pasadas, presentes e futuras (...). VI.    As entidades naturais da vida social, familia, municipio e sindicato, son estruturas básicas da comunidade nacional. VII.   O pobo español (...) constitúe o Estado Nacional. A súa forma política é (...) a Monarquía tradicional, católica, social e representativa. 
VIII.  O carácter representativo da orde política é principio básico das nosas institucións públicas. A participación do pobo nas tarefas lexislativas (...) levarase a cabo a través da familia, o municipio e o sindicato e demais entidades con representación orgánica que a este fin recoñezan as leis. (...) 
X.    Recoñécese o traballo como orixe de xerarquía, deber e honor dos españois, e a propiedade privada en todas as súas formas como dereito supeditado a súa función social. A iniciativa privada, fundamento  da actividade económica, deberá ser estimulada, canalizada e, no seu caso, suplida pola acción do Estado. 
Lei fundamental dos Principios do Movemento. 17-5-1958 [castelán] 
 
Art.6. O xefe do Estado é o representante supremo da nación; personifica a soberanía nacional; exerce o poder supremo político e administrativo; ostenta a Xefatura Nacional do Movemento e coida da máis exacta observancia dos Principios do mesmo e demais Leis Fundamentais do Reino, así como da continuidade do Estado e do Movemento Nacional; garante e asegura o regular funcionamento dos Altos Órganos do Estado e a debida coordinación entre os mesmos; sanciona e promulga as leis e ordena a súa execución; exerce o mando supremo dos Exércitos de Terra, Mar e Aire; vela pola conservación da orde pública no interior e da seguridade do Estado no exterior; a xustiza adminístrase no seu nome; exerce a prerrogativa de graza; confire, de acordo coas leis, empregos, cargos públicos e honores; acredita e recibe aos representantes diplomáticos e realiza cantos actos lle corresponden segundo as Leis Fundamentais do Reino. 
 
Lei Orgánica do Estado. 10-1-1967 [aprobada  en referendo  o 14-12-1966] [castelá 
PROPOSTA DE COMPOSICIÓN
Sempre tendo en conta a información subministrada polos documentos, o alumnado analizará  as características esenciais do réxime franquista así como o seu proceso de institucionalización a través das denominadas Leis fundamentais, ademais de explicar o concepto de “Democracia Orgánica”, relacionando  a evolución ideolóxica e institucional experimentada polo Réxime ao longo do tempo tanto co contexto político internacional como coas transformacións sufridas pola propia sociedade española.

Doc. 1
Renovando a Tradición Católica, de xustiza social e alto sentido humano que informou a lexislación do Imperio, o Estado, Nacional en canto é instrumento totalitario ó servizo da integridade patria, e Sindicalista en canto representa unha reacción contra o capitalismo liberal e o materialismo marxista, emprende a tarefa de realizar -con aire militar, construtivo e gravemente relixioso- a Revolución que España ten pendente e que devolverá ós españois, dunha vez para sempre, a Patria, o Pan e a Xustiza.                                                   
 Preámbulo do “Foro do Traballo”. 1938. 

Doc. 2.
Art.1. Cando a transcendencia de determinadas  leis o aconsellen ou o interese público o demande, poderá o Xefe do Estado, para mellor servizo da nación, someter a referendo os proxectos de leis elaborados polas Cortes. 
 
[bookmark: _GoBack]Art.2. O referendo levarase a cabo entre todos os homes e mulleres da nación maiores de vinte e un anos. 
 
Francisco  FRANCO. Lei de Referendo. 22-10-1945 

Doc. 3.
Eu, Francisco Franco Bahamonde, Caudillo de España, consciente da miña responsabilidade ante Deus e ante a Historia, en presenza das Cortes do Reino, promulgo como principios do Movemento Nacional, entendido como comuñón dos españois nos ideais que deron vida á Cruzada, os seguintes: 
1. España é unha unidade de destino no universal (...). 
1. A nación española considera como timbre de honor o acatamento á Lei de Deus, segundo a doutrina da Santa Igrexa Católica, Apostólica e Romana, única verdadeira e fe inseparable da conciencia nacional, que inspirará a súa lexislación. (...) 
1. A unidade entre os homes e as terras de España é intanxible. A integridade da Patria e a súa independencia son esixencias supremas da comunidade nacional (...). 
Lei fundamental dos Principios do Movemento. 17-5-1958
